
Ибрагимова Д.И. 

Мирзо Улуғбек номидаги Ўзбекистон Миллий университети 

Ўзбек филологияси факультети  

 

“ҚИСАСИ РАБҒУЗИЙ” АСАРИДА ПРОФЕТОЛОГИК ИЛДИЗЛАРНИ 

ЎРГАНИШ 

 

Долзарблиги (Relevance). Бизга маълумки, мумтоз адабиѐтида илк ѐзма 

адабиѐт намуналари профетологик хусусиятга эга бўлиб, умумий ном остида 

―анбиѐлар тарихи‖ деб юритилади.  

Ўзбек адабиѐтшунослигида ―анбиѐлар тарихи‖ни бирбутун тизимга 

бирлаштириш, набийлар генезисини ягона занжирга боғлаб ўрганишга 

бағишланган тадқиқот кам учрайди.  

Қуръони Карим нозил бўлгандан то бугунги кунгача жуда кўплаб 

Қуръоний қиссалар асосида пайғамбарлар тарихи ҳақида асарлар ѐзилган. 

Илк асарлар араб тилида бўлса, сўнгра форс тилида ҳам бундай қиссалар 

пайдо бўла бошлади. Туркий тилда ѐзилган, пайғамбарлар қиссаларига 

асосланган энг маҳшур асар Рабғузийнинг ―Қиссаси Рабғузий‖идир.  

Тадқиқотимиз мақсади (The purpose of our study)―Қисаси Рабғузий‖ 

асаридаги профетологик унсурларни ўрганиш. 

Тадқиқот материаллари ва усуллари (Research materials and methods). 

Мақолада материали сифатида Носириддин Бурхонуддин Рабғузийнинг 

турли йилларда чоп этилган китобларидан фойдаланилди, хусусан 1991 

йилда (буюртма рақами №8005) ―Ёзувчи‖ нашириѐтида нашр этилган 

―ҚИСАСИ РАБҒУЗИЙ‖ асаридан фойдаланилди.  

Мақолада илмий назарий таҳлил, тарихий қиѐслаш, матн талқини, 

статистик таҳлил усулларидан фойдаланилган. 

Олинган натижалар ва уларнинг мухокамаси (The results obtained and 

their discussion). Рабғузий асарида жами қиссалар сони 72 та бўлиб, улар 

Худога ҳамду сано, пайғамбар Муҳаммад саллаллоҳу алайҳи васалламга наъти 

шариф билан бошланади. Асарнинг пайғамбарлар тарихи акс этган сюжет 

қатлами Одам Атодан бошланади ва бир қанча пайғамбарларнинг ҳаѐт йўли 

баѐн қилинади. Асарда манба сифатида Қуръони карим, халқ озаки ижодига 

оид ривоят ва ҳикоятлар, шунингдек, айрим ўринларда Абу Исҳоқ 

Нишопурийнинг форсчада битилган ―Қисас ул-анбиѐ‖ асаридан 

фойдаланилган. 

Маълумки, қадимдан ислом ўлкалари адабиѐтида пайғамбарлар 

образига муҳим ўрин берилган. Қуръони карим саҳифаларида ҳам набийлар 

ҳаѐтига оид тасвирлар матннинг тўртдан бир қисмини ташкил этади. 

Қуръони каримда жами 25 нафар пайғамбар номи қайд этилади: Одам, 

Идрис, Нуҳ, Ҳуд, Солиҳ, Иброҳим, Исмоий, Исҳоқ, Яъқуб, Юсуф, Лут, Айюб, 

Зул-Кифл, Юнус, Мусо, Хорун, Шуайб, Илѐс, Ал-Ясаъ, Довуд, Сулаймон, 

Закариѐ, Яҳѐ, Исо ва Муҳаммад алайҳиссалом.  

Носириддин Рабғузийнинг ―Қисаси Рабғузий‖ асарида ер юзида ўтган 

жами пайғамбарлар адади тўғрисида муҳим маълумот учрайди. Асардаги 

―Исҳоқ алайҳиссаломнинг туғилиш қиссаси‖да: - Эй Иброҳим, Исмоилни 

менга топширгил! Ундан Муҳаммад исмлик бир пайғамбар чиқаргайман. 

Агар шу пайғамбарим бўлмаганида эди бир юз йигирма тўрт минг 

пайғамбарлар, сен ҳам бўлмагай эдинг. Ҳаммаларини унинг муҳаббати учун 

яратдим! - деган фармон келди.  

Шунингдек, ―Нуҳ набий алайҳис салом қиссаси‖да Нуҳ кемасида бир юз 

йигирма тўрт минг темир боғлар қилингани, ҳар бир боғнинг устида бир 

пайғамбарнинг оти битилгани айтилади. Бундан кўринадики, Носириддин 

Бурхониддин Рабғузий асарида инсоният тарихида жами 124 минг пайғамбар 

ўтгани қайд этилади. Улардан 29 нафар пайғамбарлар тарихи асарда 

батафсил баѐн этилган: Одам, Шис, Идрис, Нуҳ, Ҳуд, Солиҳ, Иброҳим, 

Исмоил, Исҳоқ, Лут, Яъқуб, Юсуф, Юнус, Мусо, Хорун, Довуд, Ишмуил, 

Сулаймон, Махаҳарқиѐ, Юнус, Илѐс, Жиржис, Луқмон, Узайр, Закариѐ, Яҳѐ, 

Исо, Зулқарнайн ва Муҳаммад саллаллоҳи алайҳи васаллам. 

Набийлар рўйхатидаги фарқлар нафақат тарихий-бадиий асарларда, 

балки илоҳий китоблар орасида ҳам кузатилади. Масалан, Қуръони 

каримдаги набийлар туркуми Инжил билан умумий персонажларга эга. Шу 

билан бир қаторда, унда соф арабий, Инжилда учрамайдиган пайғамбарлар 

номлари ҳам келади, масалан, Ҳуд, Солиҳ, Шуайб...   

Носируддин Бурҳонуддин Рабғузийнинг «Қисаси Рабғузий» асарида 

қуръоний пайғамбарларнинг 84 фоизи кузатилди, Қуръонда номлари 

келтирилган Айюб алайҳиссалом, Зулкифл алайҳиссалом, Шуайб 

алайҳиссалом ҳамда Ал-Ясаъ алайҳиссалом қиссалари ―Қисаси Рабғузий‖да 

мавжуд эмас. 

Манбаларга кўра, Қуръони каримда Айюб 4 маротаба, Зулкифл 2 

маротаба, Шуайб 11 маротаба, Ал-Ясаъ 2 маротаба ѐдга олинган. Рабғузий 

асарида тилга олинмаган набийлар Пайғамбарлар шажарасининг қуйи 

бўғинларидан ўрин олган бўлиб, уларнинг авлодларидан янги пайғамбарлар 

чиқмаган. Бу эса алоҳида қиссаси бўлган тўрт пайғамбарларнинг ―Қисаси 

Рабғузий‖да қайд этилмагани сабабларидан бири бўлиши мумкин. 

Шундай қилиб, Носируддин Бурҳонуддин Рабғузийнинг «Қисаси 

Рабғузий» асарида пайғамбарлар генезиси билан боғлиқ қуйидаги ўзига 

хосликлар аниқланди: 

- ―Қисаси Рабғузий‖да 21 нафар қуръоний пайғамбарлар ҳаѐти 

ѐритилган бўлиб, набийларнинг қиссалари илоҳий манбадан ташқари халқ 

оғзаки ижоди маълумотлари билан тўлдирилган. 

- Қуръони каримда номи келган 4 нафар пайғамбар ―Қисаси 

Рабғузий‖да учрамайди. Булар Айюб алайҳиссалом, Зулкифл алайҳиссалом, 

Шуайб алайҳиссалом ҳамда Ал-Ясаъ алайҳиссалом бўлиб, улар авлодида 

пайғамбарлик давом этмаган.  

- Қуръонда номи келмаган 7 нафар илоҳий ва тарихий шахслар 

Рабғузий қиссаларида учрайди: Шис алайҳиссалом., Ишмуил алайҳиссалом., 

Махаҳарқиѐ алайҳиссалом., Жиржис алайҳиссалом., Луқмони раҳимаҳуллоҳ, 

Узайр алайҳиссалом. ҳамда Зулқарнайн. 

  

  


